
la Hungarlancfa Konsilia Respubliko, sed tiu mallonga tempo sufiĉis, 
ke ĝi estu engravurita por ĉiam en la memoro de la hungara popolo.

La tempo estis mallonga, sed ne la atingaĵoj malgrandaj. La 
Konsilia Respubliko forblovis miljarajn mensogojn, miskredojn kaj 
kompleksojn: evidentiĝis, ke la proletaro kaj aliaj laborulaj tavoloj 
kapablas regi kaj direkti sian landon, ke la ekspluatado ne estas 
nepra komponanto de la ekonomia vivo, kaj ke la internaciismo ne 
signifas patrujperfidon.

Dum tiuj kvar monatoj kaj kelkaj tagoj la proletaro faris grandajn 
paŝojn en la reorganizado de la ŝtata vivo, kiun distaŭzis la pli ol 
kvarjara milito, draste likvidis la ekspluatadon, kaj sukcese defendis 
la landon kontraŭ ekstera atako. Fine povis venki ĝin nur insido kaj 
superforto eksteraj. Nun, ĉe ĝia 60-a datreveno, kiam ĝiaj celoj 
triumfas en nia lando dum pli ol tri jardekoj, fiere ni primemoras 
tiun ĉi oran paĝon de nia nacia historio. Tiun fieron ni volus dividi 
kun vi per tiu ĉi numero.

Estas kvazaŭ superflue diri, ke dum tiuj ĉi 133 tagoj floris ankaŭ 
la hungara Esperanto-movado. Ni dediĉas apartan artikolon al tiu ĉi 
ĉapitro de nia movadhistorio.

A1 la temo de la Konsilia Respubliko ligiĝas ankaŭ du noveloj en 
tiu ĉi numero. Tiu de Endre Fejes revokas bildon de unu el la 133 
tagoj, dum la verko de Gyula Hernadi donas imagon pri la posta 
blanka teroro. Ni esperas, ke la superrealismaj bildoj de Tavoligo kaj 
disiĝo ne fortimigos niajn legantojn.

Malgraŭ la centra temo, ni klopodis fari tiun ĉi numeron varia. 
C.erte multajn interesos raporto pri kurioza mondĉampionado: tiu 
de ĉaristoj. Ne ridetu — la konkuroj havis cent mil spektantojn! Alia 
artikolo eble surprizos tiujn, kiuj supozis Hungarion pure nacia 
ŝtato: ĝi konigas la vivon de naciaj malplimultoj en nia lando.

Tiun ĉi unuan numeron de nia 19-a jarkolekto fermas pli ol 
kutime ampleksa recenza rubriko.

La Redakcio ankaŭ en tiu ĉi jaro volonte ricevos kritikojn, 
sugestojn de ĉiuj niaj legantoj. Ne hezitu do: per via opinio vi helpas 
nin redakti tian revuon, kian vi deziras legi!

Sur la kovrilpaĝo: Afiŝo, eldonita 
dum la Konsilia Respubliko



Intervjuo kun Janos Kadar
Depost la jaro 1974, subskribo de la Fina Akto de llelsinki, Hungario faris 

sian eblon efektivigi la rekomendojn de tiu dokumento. La Fina Akto donas 
gravan atenton interalie al la plibonigo de kunlaborado inter landoj kun 
malsama socia sistemo. Nia lando jam antaŭ 1974 faris multe sur tiu kampo, 
tamen, la intensigo de la kunlaborado ricevis novan elanon post la subskribo de 
la Fina Akto.

Bone spegulas tion, ke dum la lasta tempo Janos Kadar, la unua sekretario 
de la Centra Komitato de Hungara Socialisma Laborista Partio, membro de la 
Prezidiumo de Hungara Popolrespubliko faris vizitojn al pluraj kapitalismaj 
landoj, nome al Aŭstrio, ltalio, Federacia Respubliko Germanio kaj Francio. 
En Romo li renkontiĝis ankaŭ kun papo Paŭlo la 6-a. Antaŭ sia vizito al 
Francio (aŭtune de 1978) li donis intervjuon al la franca furnalo Le Monde (La 
Mondo). Car tiu intervjuo -  krom la hungara-franca kunlaborado -  tuŝas 
interesajn aspektojn de la interna kaj ekstera politiko de Hungario, ni 
publikigas ĝin en formo iom koncizigita.

En la pasinto Francio kaj Hungario 
ofte trovis sin en tendaroj malamikaj. 
Kiel vi prijuĝas la eblan kunlaboradon 
en la estonto, post via vizito al Parizo?

Dum la 19-a jarcento Parizo, ĉe- 
furbo de la granda burĝa revolucio 
ĉiam altiris la atenton de la veraj 
hungaraj patriotoj. La franca kulturo 
Ĉiam efikis fekundige al la hungara 
literaturo kaj arto, kaj la hungara 
popolo neniam rilatis malamike al la 
franca.

Sed la hungara popolo dum sia 
historio plurfoje sentis ke ĝi ne ricevis 
la esperitan helpon de Francio, en sia

luktado por la socia progreso kaj nacia 
sendependiĝo. Kaj sekve de la mal- 
venko de progresemaj fortoj, la reak- 
ciaj hungaraj regantaj klasoj ligis nian 
landon al la imperiisma Germanio en 
ambaŭ mondmilitoj.

Tamen, la revoko de la pasinto ne 
multe helpas en la solvo de niaj nunaj 
problemoj. Mi trovas, ke ekzistas eblo 
konstrui longtempan bonan amikecon 
kaj kunlaboradon inter niaj landoj. Ni 
klopodas, ke — konforme al la spirito 
de la Fina Akto kaj al niaj komunaj 
interesoj — vastiĝu la politikaj, ekono- 
miaj, teknikaj-sciencaj kaj kulturaj

kontaktoj inter niaj landoj, intensiĝu la 
interŝanĝo de informoj, kaj niaj po- 
poloj havu unu pri la alia pli fundajn 
konojn, ol ĝis nun ili havis.

Dum la lastaj jaroj Francio montris 
pli da intereso pri nia lando, ĝi faris 
plurajn bonintencajn paŝojn, kaj ankaŭ 
ni faris nian eblon inde reciproki tiujn.

Ekonomio,
konvertebleco kaj krizo

Dum la lastaj jaroj Hungario havis 
regulan kaj konstantan ekonomian 
kreskadon. Kiagrade tiu sukceso estas 
ŝuldebla al la nova ekonomia mehanis- 
mo? Ĉu vi trovas, ke tiu eksperimento 
estas kondamnita resti specialaĵo de la 
hungara socialismo, aŭ ĝi povos iĝi 
ekzemplo, modelo de evoluo por simil- 
grandaj landoj en la socialisma ten- 
daro?

La vere seninterrompa evoluado de 
la hungara ekonomio ŝuldiĝas unuavice 
al la ŝtata kaj kooperativa posedo de la 
produktorimedoj, al la socialisma plan- 
ekonomio, al la sindona laborado de 
nia popolo, kaj ne laste al la bazo, kiun 
ni havas en la Konsilantaro de Eko- 
nomia Interhelpo. Tio estas la esenco 
de nia ekonomio, kaj tiun esencon 
servas ankaŭ la nova ekonomia me- 
hanismo, enkondukita antaŭ dek unu
ĴaroL

Tiu ĉi nova mehanismo celas unua- 
vice pli elaste helpi la socialisman 
planekonomion. Gi faris pli harmoniaj

Janos Kadar la 9-an de junio 1977 estis akceptita de Papo Paŭlo 
la 6-a en Vatikan-urbo

la centran direktadon kajja memstare- 
con de la entreprenoj. Gi instigis la 
kreemon, inventemon. Por konservi 
tiujn pozitivaĵojn, daŭre ni modernigas 
nian ekonomidirektadon.

Nia ekonomia politiko evoluis kaj 
evoluas surbaze de niaj situacio kaj 
celoj. E1 tio sekvas, ke la ekonomi- 
direktadon, elformitan laŭ niaj cir- 
konstancoj, neniam ni rigardis modelo 
por aliaj landoj.

Unu el la celoj de la nova ekonomia 
mehanismo estas atingo de pli reala 
prezosistemo, kiu en konvena mo- 
mento faciligus transirojp al la konver- 
tebleco de via valuto. Cu vi ne timas, 
ke la neeviteblaj prezaltigoj, kiujn sek- 
vigus en via lando tiu ĉi politiko, povos 
fariĝi fonto de novaj sociaj maljus- 
taĵoj?

La prezosistemo estas grava regulilo 
de la ekonomia vivo ankaŭ en socia- 
lismo. Tiel jam de pluraj jaroj ni 
strebas por tio, ke la produkto- kaj 
vendoprezoj pli aŭtentike spegulu la 
realan valorenhavon, kaj ili helpu fari 
raciajn decidojn en la ekonomio.

Kiel socialisma lando, ni formos 
ankaŭ nian politikon de prezoj kaj 
salajroj konforme al la interesoj de la 
laborantaj homoj. Ni strebos, ke la 
salajroj estu proporciaj al la farita 
laboro, kaj la bona laboro estu pagita 
pli bone ol ĝis nun. Nun estas, kaj 
daŭre restos varoj kaj servoj — kelkaj

bazaj nutraĵoj, trafiko, infanvestaĵoj, 
instruado, kulturo — kiujn ni subven- 
cias kaj subvencios, por fari ilin akireb- 
laj por la plej vastaj socitavoloj, pli- 
malpli sendepende de ties enspezoj.

Nia sistemo de prezoj kaj salajroj 
servas por plialtigi la ekonomian efike- 
con, kaj ankaŭ por firmigi kaj avoluigi 
la atingitan vivnivelon.
Post kiom da tempo Hungario povos 
decidi pri la konvertebligo de sia va- 
luto? Cu via lando ĉikampe estas 
„soleca rajdanto” en la Konsilantaro 
de Ekonomia Interhelpo? Cu la kon- 
vertebleco ne sekvigos la riskon, ke la 
hungara ekonomio pli ol ĝis nun de- 
pendos de la krizoj en la kapitalismaj 
landoj?

Jam en la antaŭa demando lanĉiĝis, 
ke la konvertebligo de la forinto en 
konvena momento estas unu el niaj 
ekonomi-politikaj celoj. Tio estas vero. 
Sed en la nuna momento la ĉefa 
demando de la internaciaj ekonomiaj 
kontaktoj de Hungario ne estas la 
konvertebligo de la valuto. Dum la 
pasintaj jaroj ankaŭ sen tio signife 
vastiĝis niaj ekonomiaj interrilatoj kun 
lakapitalismaj landoj.

La pluan vastigon malhelpas nun- 
tempe ne la manko de valuta konver- 
tebleco, sed multe pli iuj malalte < difi- 
nitaj importkvotoj kaj aliaj limigoj, en- 
kondukitaj de niaj kapitalismaj part- 
neroj kaj de la Komuna Merkato.

Ni decidos pri la konvertebligo de 
nia valuto nur tiam, kiam ties internaj 
kaj eksteraj kondiĉoj estos kreitaj. 
Ankaŭ en tiu ĉi demando ni decidos, 
kiel unu el la landoj, partoprenantaj en 
la socialisma ekonomia unuiĝo, la Kon- 
silantaro de Ekonomia Interhelpo. Ce- 
tere, tiu ĉi demando nuntempe altiras 
la atenton de la tuta socialisma ekono- 
mia unuiĝo. Interne de nia ekonomia 
unuiĝo jam estis faritaj signifaj paŝoj 
por vastigi kaj simpligi la ĝiron kaj 
ŝanĝon de la valutoj.

Koncerne la efikon de la krizoj: pro 
la granda amplekso de nia ekstera 
komerco, Hungario ne povis esti ne- 
tuŝita de la ŝanĝoj, okazintaj en la 
internacia ekonomia vivo; tamen, tute 
maleblas paroli pri dependeco de la 
kapitalismaj krizoj. La socialisma plan- 
ekonomio kaj la primara kunlaborado 
kun la socialismaj landoj ebligas kont- 
raŭpesi la efikon de la krizoj kaj certigi 
modestan sed seninterrompan evolua- 
don de nia ekonomio.

A

Cu vi trovas dezirinda la intensiĝon 
de la integriĝo inteme de la Konsilan- 
taro de Ekonomia Interhelpo? Se jes, 
kiagrade kaj kiel?

Mia respondo estas senrezerve jesa. 
Tiu Ĉi integriĝo ebligas, ke la ŝtatoj- 
membroj plej efike utiligu siajn rime- 
dojn, plurobligante siajn enlandajn eb- 
lojn pere de la internacia kunlaborado. 
En la socialisma ekonomia unŭiĝo la 
tradicia ekstera komerco Ĉesas esti 
dominanta formo: ricevas ĉiam pli 
gravan rolon la produkta, scienca kaj 
teknika kunlaboradoj. Ni volas evoluigi 
ankaŭ la labordividon inter la landoj, 
la specialiĝon, kaj intensan kunlabora- 
don en pluraj branĉoj de la ekonomio, 
kiel ekz. en konstruado de atomcentra- 
loj, en komputado ktp.

Ĉe-Danuba kunlaborado

Kian rolon povas havi la malgrandaj 
kaj mezgrandaj landoj en Eŭropo post 
la subskribo de la Fina Akto? ĉu  vi 
aprobas la intensigon de la kunlabora- 
do inter la ĉe-Danubaj landoj?

La konservo de paco estas intereso 
de ĉiu popolo, kaj por tio respondecas 
la registaro de ĉiu lando. La malgran- 
daj kaj mezgrandaj landoj, ĉiu en sia 
bloko — se ili apartenas al tio —, en siaj 
duflankaj interrilatoj kaj en la interna- 
ciaj organizoj povas fari multon por 
vastigi la kunlaboradon inter landoj 
kun malsama socia sistemo, konforme 
al la rekomendoj de UN, kaj al la 
interkonsentoj, kune prilaboritaj en 
Helsinki.

La Hungara Popolrespubliko, kiel 
Ŝtato-membro de la Kontrakto de Var- 
sovio kaj subskribinto de la Fina Akto, 
konscias pri sia respondeco, agante ĉu 
kune kun siaj aliancanoj, Ĉu memstare. 
Ni aprobas la multflankan, por ĉiu 
lando oportunan kaj reciproke utilan 
kunlaboradon inter la Eŭropaj landoj. 
Ni trovas, ke enkadre de la Europaj 
interrilatoj povas havi apartan grave- 
con la kunlaborado de la Ĉe-Danubaj 
landoj, ja tiu rivero jam de pluraj 
jarcentoj kunligas la popolojn, vivan- 
tajn apud ĝi.

ĉu krizo de internaciismo?

Dum la lastaj jaroj vastiĝis la socialisma 
tendaro. Tamen, paralele estas sperteb- 
la la krizo de intemaciismo. (Dishar- 
monio inter Sovetio kaj Ĉinio, Vjetna- 
ma-Kamboĝa konflikto, problemoj de 
naciaj malplimultoj ktp.) En kiuj kaŭ- 
zoj laŭ vi radikas tiu krizo? Kie vi 
vidas la eblon de ĝia likvido?

La demando menciis kiel fakton, ke 
la socialisma tendaro vastiĝis, la fami- 
lio de la socialismaj landoj dum la 
lastaj jaroj fariĝis pli granda. Tiu histo- 
ria fakto pruvas ne la krizon de la 
internaciismo, sed ĝuste ĝian vivkapab- 
lon.

Nuntempe fariĝas ĉiam pli variaj la 
naciaj medioj, en kiuj disvolviĝas la 
universalaj leĝoj de la socialisma konst- 
ruado, kaj komenciĝas la realiĝo de la 
socialismaj principoj. Laobjektivaj kaŭ- 
zoj de la nunaj disopinioj laŭ mi 
kuŝas -  interalie — en la tre malalta 
nivelo de la materialaj kaj kulturaj 
rilatoj, hereditaj post la antaŭaj regan- 
taj klasoj, kiel ankaŭ en la malsama 
evolugrado de la socialismo en diversaj 
landoj. La subjektivaj kaŭzoj estas 
facile rilatigeblaj kun la restaĵoj de la 
burĝaj principoj reviviĝantaj de tempo 
al tempo — egoismo, nacia miopeco, 
rasaj antaŭjuĝoj, burĝa naciismo ktp. — 
ankorafl troveblaj en la vivo de la nova 
socio.

La hungara popolo post 1945 ko- 
mencis konstrui la sociaiismon en lan- 
do subevoluinta ankaŭ el kapitalisma 
vidpunkto, plena de feŭdismaj ru- 
dimentaĵoj. Ni bone konis la gigante- 
con de la malfacilaĵoj, la eblon de 
eraroj, kaj ankaŭ la damaĝojn, kaŭzi- 
tajn de la eraroj. Ni trapasis tiujn 
malfacilaĵojn, kaj ni atribuas tion al la 
forto de niaj ideoj kaj sistemo, kaj al la 
persisto de nia popolo.

Janos Kadar en Bonn kun kanceliero Schmidt

Diskutoj inter komunistoj

Kiel vi opinias pri iuj kritikoj de certaj 
okcidentaj komunismaj partioj, adre- 
sitaj al certaj socialismaj landoj? Ĉu vi 
trovas, ke tiuj disopinioj povos esti 
ordigitaj en nova konferenco de la 
Eŭropaj komunismaj partioj?

Inter la komunismaj partioj estis, 
estas kaj estos diskutoj. La diskutoj 
ĉiam estis akompanantoj de la preskaŭ 
unu kaj duona jarcenta evoluo de nia 
movado. Tute ne estas mirinde, ke niaj 
politikaj kontraŭuloj klopodas trotaksi 
tiujn disopiniojn, kaj surbaze de tiuj 
semi malkonkordon inter la komunis- 
maj partioj de socialismaj landoj, res- 
pektive inter tiuj de kapitalismaj lan- 
doj. Sed tiuj niaj kontraŭuloj kalkulas 
malbone: en la komunisma movado la 
sameco de la bazaj interesoj kaj celoj 
estas pli granda forto, ol tio, kio de 
tempo al tempo naskas disopiniojn 
inter la partioj.

Koncerne la kritikojn de kelkaj 
okcidentaj komunismaj partioj pri la 
praktiko de la socialisma konstruado, 
mi povas paroli nur pri la hungara 
sinteno. Ni tute ne volas idealigi nian 
laboron kaj la situacion de nia lando. 
Ni konscias, ke la socialismo estas 
evoluanta sociformo, en kiu fariĝas 
ĉiam pli fortaj la trajtoj, karakterizaj 
por la nova socio, sed troveblas, kelk- 
foje eĉ fortiĝas fenomenoj nesocialis- 
maj. Ni scias, ke la konstruado de la 
socialismo estas tasko por longa tem- 
po. A1 la socialismo ne kondukas vojo 
pavimita; pro tio foje-foje sekvas hal-

toj, misvojiĝoj kaj malfacilaĵoj, sekvan- 
taj el subjektivaj eraroj. En nia kazo 
tio ne bezonas detalajn klarigojn.

La Hungara Socialisma Laborista 
Partio havas enordajn, normalajn inter- 
rilatojn kun senescepte ĉiuj komunis- 
maj partioj de Okcidenta Eŭropo, kaj 
ni estas solidaraj kun iliaj bataloj. Dum 
niaj intertraktoj ĉiam reciproke ni di- 
ras unu al la alia niajn opiniojn, kiuj 
kompreneble ne ĉiam estas la samaj. 
Sed ankaŭ en tiaj momentoj ni petas 
niajn kamaradojn, ke ili ekkonu pli 
funde la realajn cirkonstancojn de la 
socialismaj landoj, ili konsideru, ke 
ankaŭ ni havis nian propran historian 
vojon, kaj ili ne volu trovi en nia nuna 
socia realaĵo tiun vojon, kiun ili volos 
iri, konforme al la propraĵoj — diferen- 
cantaj disde la niaj — de la historia 
evoluo de sia lando. Ni ĉiam supozas 
bonan intencon ĉe niaj frataj partioj en 
Okcidenta Eŭropo, kaj tial ĉiam 
serioze ni konsideras iliajn rimarkojn.

Mi estas konvinkita, ke la disopinioj 
inter la komunismaj partioj malpliiĝos, 
ili estos elimineblaj; tion povos akceli 
ĉefe la pli oftaj renkontiĝoj, la sistemaj 
du- kaj plurflankaj intertraktoj. Se 
okazos nova konferenco de la Eŭropaj 
komunismaj partioj, tie la tagordo 
konsistus unuavice el temoj, kiuj akce- 
las eblajn kaj necesajn komunajn 
agadojn, per kiuj la komunismaj par- 
tioj povas kontribui al la malstreĉiĝo 
kaj la socia progreso en nia konti- 
nento.

Koncizigis kaj tradukis V. B.

1919:
Hungarlanda Konsilia Respubliko
Ervin Fenyvesi

La 23-an de marto 1919 antaŭ la Parlamentejo centmiloj aklamis la proklamon de la 
Konsilia Respubiiko

La revolucio komenciĝis aŭtune de 
1918.1 Hungario sendependigis sin de 
la Habsburga Monarkio, formiĝis res- 
publiko kaj koalicia registaro, Ĉekape 
kun grafo Mihaly Karolyit elstara 
kontraŭmilita politikisto. Dum tiu 
postmilita periodo venkis ankaŭ la 
naci-liberigantaj revolucioj ene de la 
Monarkio, tiu de la ĉeĥoj kaj slovakoj, 
de la kroatoj kaj slovenoj. Sendependi- 
gis sin ankaŭ aliaj nacioj de la Monar- 
kio: rumanoj en Transilvanio, serboj 
kaj poloj, aliformiĝis eĉ la restinta 
German-Aŭstrio, detroniginta la im- 
periestron.

Tra la kontinento furoris informoj 
venintaj el la iama cara imperio, kaj 
antaŭ la multe suferintaj homamasoj 
leviĝis optimismaj horizontoj: en tiu 
vastega lando oni distribuis la bienojn, 
ĉu kredeble? Eĉ pli! Laboristoj iĝis 
mastroj de fabrikoj!? „Revenantaj mi- 
litkaptitoj pravigas la dubindajn ĵur- 
nal-telegramojn!” — skribis Viena ga- 
zeto, kaj oni avide kaptis la fean revon 
pri Mondrevolucio. Neniel senbaza re- 
vo, ja de ĉiu direkto alvenis insistoj,

fajreroj lanĉiĝis ĉie, la torento ŝajnis 
kapti la mondon en reala proksimeco.

Dum la kvinmonata burĝa fazo de 
la hungara revolucio daŭre kreskis la 
impeta politika tajdo: misfamaj ŝtat- 
oficistoj estis multloke forpelitaj; mi- 
zeranta kampularo senpacience distri- 
buis grandbienojn; minejoj, fabrikoj 
estis jam foje eksproprietigitaj far la- 
boristoj. Por haltigi tiun fluon, regista- 
raj trupoj ne hezitis mortigi centojn. 
La revolucia registaro gardis ja la or- 
don de la posedo, samtial klopodis 
semgi la konsiliojn kaj aliajn popol-or- 
ganizojn disde la vera politika-ŝtata in- 
fluo. La reakciaj fortoj, eksaj militpoli- 
tikistoj, ŝovinismaj oficiroj jam organi- 
zis sin malkaŝe kontraŭ la revolucio, 
sed tiun ĉi minacon la Hungarlandaj 
„ĝirondistoj”, la registaro klopodis re- 
ĵeti nur inerte. Kaj kulmine de la 
misoj: la vivgravaj bezonoj de la po- 
polo — kiu tiom multe atendis de la 
revolucio — restis en la promesoj, sed 
fakte ne plenumiĝis. Ni aldonu: ververe 
ili ne estis plenumeblaj flanke de la 
burĝaro.

Jen la ĉefaj motivoj, kiuj klarigas, 
kial la plua disvolvo iris iom analoge la 
vojon de la grandaj revolucioj en Fran- 
cio kaj Ruslando. La modernaj „ja- 
kobenoj”, la komunistoj estis nun tiuj, 
kiuj direktis la revolucion al la neevi- 
tebla sekva fazo. La freŝe kreita ko- 
munisma partio, ĉekape kun Bela Kun 
kaj aliaj malnovaj socialistoj, ĉirkaŭite 
de eminentaj radikaluloj, verkistoj kaj 
scienculoj, inĝenieroj kaj artistoj, de- 
cide, kun apenaŭ imagebla fervorego 
ekagis laŭ la Leninaj instruoj. En vere 
internacia etoso la KP kunigis prole- 
tojn de la naciaj malplimultoj, elpaŝis 
kontraŭ ŝovinismo por krei novan so- 
cion en Mez-Eŭropo.

La ĉefa celo estis: formi regadon de 
laboristoj kaj kamparanoj, t.e. ,,dikta- 
turon de proletaro” por venki la kapi- 
talistojn, la (tro fortan) aristokratan 
grandbienularon. Nur tiel estas eble 
ĉesigi la ekspluatadon de la laboruloj. 
Tiu programo enhavis do la postulojn 
likvidi la atavismon de feŭdismo, trans- 
doni la grandbienojn al la kamparanoj, 
kaj nuligi la egan politikan influon de 
la katolika eklezio (cetere plej granda 
bienposedanto de la lando). En Fran- 
cio oni apartigis jam antaŭ pli ol 
jarcento la ŝtaton disde la eklezio — la 
malfruo de Hungario karakterize alu- 
das al la ĉi tieaj cirkonstancoj.

Same realisme estis konsiderite — 
helpe de ekonomiistoj, poste mond- 
famaj scienculoj —, ke en Hungario la 
kapitalistoj estis plenumintaj jam sian 
pozitivan historian rolon, kreinte mo- 
dernan industrion. Ties progreso jam 
ne bezonas la posedantojn,eĉ malpli 
akciulojn; la necesaj organizkapablo 
kaj fakscio kontentige troviĝas ĉe la 
intelektaj kaj fizikaj laboruloj. Tiun 
tezon — por la revolucio fundamentan 
— poste plene pravigis la kapitalisma 
stagnado dum la kvaronjarcenta 
Horthy-regado, aliflanke la saltmaniera 
socialisma progreso en la ekonomio 
post la dua mondmOito.

I.a nionunicnto tle la Konsilia Respuhliko

Surprize rapida estis la disvastiĝo de 
la revolucia movado de la KP: mitingoj 
kaj amaskunvenoj, gazetoj kaj personaj 
koniaktoj kva/aŭ inundc igis aliĝial la 
komunisma partio multc da konsilioj 
de lahoristoj, dc soldatoj. de gravegaj 
fabrikoj; baldaii tutaj social-demokra- 
tiaj orgunizajoj. ka/ernoj. eĉ sindikatoj 
deklaris sin komunistaj revoluciuloj. 
l.a iukio inter la popolo kaj la riĉhavaj 
klasoj senhalle kreskis: printempe de 
1919 jam ŝajnis klara. ke la politika 
plejforio staras malantaŭ la partio, 
Strebanta /i/uvolvi !a revolucion. La 
konflikto staris jum ĉe la sojlo . . .

El malliberejo al la registaro

La revolucian haltigi strebanta koa- 
licia registaro kvazaŭ imitis la manov- 
ron de la Kere.nskij-reg\sinro: oni aresti- 
gis la tutan estraron de la komunisma 
partio. Sensukcese: aliaj daŭrigis la 
agadon. Pli da mitingoj, pli da homoj 
poslulis liberigon de la ggidantaro. 
Bela Kun kaj liaj kunuloj post monato

tagojn antaŭ la planita atako de la 
ĥdela popolo — abrupte liberiĝis 
kiel. . . 'statgvulautoj. La reĝimo ko- 
lapsis pro neatendita skuiĝo!

En fokuso de zorgoj de 1' entento 
tiutempe estis la bolŝevika revolucio en 
Ruslando. La 1’ariza Konfereneo multc 
planis por sufoki ĝin; oni haste prepa- 
ris militirojn de pluraj ŝtatoj por inter- 
veni favore al la ..blanka" kontraŭrevo- 
lucio. Burĝaj regklasoj de najbarlandoj 
volonte akceptis rolon. precipe en 
planoj de la Franclanda imperiismo.

Georgo Lukacs. poste mondfama estetikisto 
kaj filozofo estis popolkomisaro pri publika 
instruado
De tie fluis abunde armiloj kaj mono, 
staboficiroj kaj diplomatiaj promesoj, 
subtenoj; tiu alianco kontraŭ la revolu- 
ciaj movadoj firmigis la internan pozi- 
cion de la ĉehoslovakia, rumana. sud- 
slava burĝaro, sed aliflanke izolis la 
revolucian Hungarion. La reĝimo de 
Karolyi — malgraŭ lia malnova entent- 
amikeco — nek politikan, nek materia- 
lan helpon akiris de I’ entento: grandaj 
esperoj vaniĝis! Unu post la alia iĝis pli 
striktaj la provizoraj (demarkaciaj) li-

moj de la lando, laŭ postuloj de 
1’ entento (por cedi al Ja soifo de la 
najbarlandaj burĝaroj, sed ankaŭ pro 
militpreparoj de ia reĝa Rumanio kont- 
rau Ruslando, por havigi al ĝi tiucele 
fervojliniojn). La lasta postulo ŝajnis 
jam malebligi la ekziston de la lando 
(tn. ,,noto de Vix”). Rifuzante ties 
plenumon, la registaro kaj mem prezi- 
dento Karolyi abdikis, deklarante pub- 
like, ke la sola elirvojo estas la regado 
de la laboruloj. La burĝa revolucio 
komplete fiaskis . . .

Regadon transpreni la socialdemok- 
rata partio sola jam ne kapablis, tial ĝia 
estraro haste turnis sin al la alia labo- 
rista partio: ĝiaj delegitoj devis la 
saman tagon — en la rnalliberejo 
interkonsenti kun la estraro de la 
komunisma partio:

— la du partioj unuiĝas, surbaze de 
komunisma programo,

— la konsilioj de la popolo prenas 
la regadon en formo de proletar- 
diktaturo kontraŭ la eksplua- 
tantoj kaj la imperiismo,

— oni proklamos la Konsilian Res- 
publikon.

Naskiĝas nova ordo —
21 marto 1919

La centraj konsilioj de laboristoj, de 
soldatoj per ega ovacio akceptis tuj la 
interkonsenton, la proklamon de la 
unua popola potenco en Hungarlando. 
Grandioza manifestacio antaŭ la par- 
lamento aklamis solene, centmiloj tie 
kaj alie, tra la lando. La nova potenco 
transprenis sian lokon pace, sensange; 
la kuraĝo kontraŭi la entent-imperiis- 
mon, solvi la internajn problemojn, 
akiris esperplenan subtenon de la lan- 
do.

La lokaj konsilioj prenis la poten- 
con ĉie, direktis fervore la aferojn de la 
vilaĝoj ĝis la baldaŭ elektita (per sekre- 
ta voĉdonado, neniam tiel vasta) su- 
pera Landa Ensemblo de Laboristo-, 
Soldato- kaj Kampulo-Konsilioj. La 
laboristoj atingis sian celon: la uzinoj 
iĝis ŝtata propraĵo. Sekvis alŝtatigo de 
la bankoj, magazenoj, apotekoj, gran- 
daj loĝdomoj. La farmoj malpli grandaj 
ol 50 hektaroj restis privataj, sed sur la 
grandbienoj fondiĝis kooperativoj de 
kampuloj. Ofte la antaŭa posedanto 
estis komisiita per la direktado, apud 
kontrola konsilio. Forta antaŭenpaŝo 
estis tiam la 8-hora labortago, altigo de 
salajroj, kaj ankaŭ tiurilate egalrajtigo 
de virinoj, la reduktado de la loĝeja 
lupago.



La Hungara Konsilia Respubliko tenis kontakton kun Soveta Ruslando. Hungara
popolkomisaro Tibor Szamuely (parolanta) kun Lenin sur la Ruĝa Placo en Moskvo (MT)

Jam la burĝa revolucio luktis por 
alŝtatigi kaj modernigi la plimulton de 
la lernejoj, ĉar ili apartenis al la eklezi- 
oj; la Konsilia Respubliko solve finis 
tiun longtempan problemon, celante 
enkonduki modernajn, demokratiajn 
pedagogiajn metodojn, i.a. la devigan 
okjaran senpagan bazlernejon. Protekti 
la infanojn estis speciala zorgo de la 
proletar-diktaturo.

En artaj aferoj disvolviĝis multface- 
ta, vigla vivo, la novaj impulsoj profun- 
de tuŝis ja la spiritojn. Nur kelkaj 
famkonataj nomoj estu menciitaj, en- 
tuziasme aliĝintaj „ai la ruĝa, pli bela 
kaj bona mondo de la justeco”, laŭ 
emfa/o de poeto Gyula Juhasz. Apud 
la granda estetikisto kaj filozofo Ge- 
orgo Lukacs, popolkomisaro de kultu- 
ro, ariĝis poetoj, verkistoj: Mihaly Ba-

bits, Bela Balazs, Gyula Knidv,3 Zsig- 
mond Mdricz,4 Arpad Toth; grandaj 
muzikistoj: Bela Bartdk, Zoltan Ko- 
daly kaj multaj aliaj. Teatro-biletoj tre 
malkare estis disdonitaj pere de sindi- 
katoj al la nova publiko por ĝui teatra- 
ĵojn de Strindberg, Shakespeare, Mae- 
terlinck, Shaw, Gorkij k.a.

Interveno de 1’ entento

La ententon surprizis la nova revo- 
lucio: izoli Ĉi tiun, samkiel Sovet-Rus- 
landon de la komenciĝantaj Eŭropaj 
revolucioj ŝajnis nepre necese. La ru- 
mana reĝa armeo jam meze de aprilo 
komencis la atakon al rivero Tisza, sed 
la atendita rezulto estis io alia, kion ni 
legu el tiamaj raportaĵoj deĵurnaloj:

Ĉu ni defendu Budapeŝton?

Defendi la proletan potencon, aŭ 
memvole allasi ĝin al la burĝaro por 
klasregado kun ekspluato kaj sub- 
premo: jen la temo de la hieraŭa 
kunsido de la ĉefurba Laborista- kaj 
Soldata Konsilio en la Urbodomo.

La Kvincento respondis inde al la 
historia tempo. Unuanima estis !a re- 
zolucio: defendi ĝislaste la hungaran 
Konsilian Respublikon kaj la internaci- 
an proletan revolucion! . . .

. . . La hieraŭan rezolucion de la 
Laborista Konsilio matene, en la fab- 
rikoj, la laboristoj aŭskultis kun ega 
entuziasmo. Oni aklamis marŝi tuj al la 
batalfronto por defendi la landon. 
Hastaj mitingoj per solenaj decidoj 
aliĝis al la rezolucio de la Laborista 
Konsilio, postulante armilojn batali 
por la proleta revolucio. Kvankam 
komisaroj proponis soldatiĝon nur al la 
jam ekzercitaj 18 — 45 jaruloj, tamen 
la fabrikoj decidis, ke ĝis la SOajaraĝo 
senescepte ĉiu soldatiĝos.

. . . En la fabriko Teudloff oni kria- 
dis, ke senbezone jam paroladi, ili 
volas ekagi, kaj tuj marŝis al la kazerno. 
En la granda norda riparejo de la 
fervojoj, el la tri mil laboruloj 1800 tuj 
laŭregule trupiĝis, kaj ekmarŝis al la 
kazernoj, kie ili ricevis uniformojn kaj 
armilojn. E1 inter la oficistoj de ia 
fabrikoj, kiuj grandparte estas rezerv- 
oficiroj, multaj kunmarŝis al la kazer- 
noj . . . La entuziasmo estas nepriskrib- 
ebla. A1 la fronto marŝos multaj labo- 
ristaj konsilioj, ankaŭ la ĉefurba centra 
Laborista Konsilio ekiros kun la prole- 
ta armeo de Budapesto.

(Voros Ujsag, 4 majo 1919) 
Alarma informo
venis la unuan de majo, ke la ĉeĥaj 
trupoj okupis la najbaran vilaĝon kaj 
proksimiĝas al urbo Salgotarjan. Tag- 
meze ceŝis la laboro en la minejoj de 
Salgotarjan, Nur kelkaj necesaj pri/.or- 
gantoj restis en ili, ĉiuj aliaj prenis 
armilon, kiel ili tiumomente estis, nig- 
re, malpure de la karbo — kaj rapide 
formis batallinion norde de la urbo, 
atendante la malamikon. E1 Salgotar- 
jan alvenis same armita laboristaro de 
la ŝtalfabriko, de la vitrofabriko, de la 
Hirsch-fabriko.

Dum tuta semajno ili defendis la 
urbon. Fine alvenis la 6. divizio, kiu 
forpelis la ĉeĥojn trans Fŭlek (nun 
Fil’ akovo en Ceĥoslovakio), kaj en 
Salgotarjan estis eble denove eklabori. 
Duono de la laboristaro ankoraŭ servas 
perarmile, la ceteraj laboras en la 
minejoj . .  .

Slovaka Konsilia Respubliko estis proklamita la 16-an de junio en Epeijes (PreŜov)

